Nafarroako Parlamentuko Mahaiak, 2016ko azaroaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Adolfo Araiz Flamarique jaunak aurkeztutako gaurkotasun handiko galdera, irakasle ez-unibertsitarioen lan eskaintza publikoko ehun euskarazko lanpostuak baliogabetzen zituen epaiaren aurkako errekurtsoa jartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko azaroaren 21ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldearen eledun Adolfo Araiz Flamarique jaunak gaurkotasun handiko honako galdera hau aurkezten dio Legebiltzarreko Mahaiari, 2016ko azaroaren 24an egin beharreko kontroleko Osoko Bilkuran izapidetzeko:

Nafarroako Gobernuak iragarri du aurkaratu eginen duela Nafarroako Justizia Auzitegi Nagusiaren epaia, otsailaren 10eko 5/2016 Foru Dekretuaren bidez onetsitako irakasle ez-
unibertsitarioen zenbait lanpostu betetzeko lan eskaintza publikoan jasotako euskarazko lanpostuak baliogabetzen dituena. Dekretu haren bidez, ehun funtzionario lanean ari dira praktikak eginez ikasturtearen hasieratik beretik.

Hori dela-eta, honako galdera hauek egiten ditugu:

Gobernuak noiz jarriko du 5/2016 Foru Dekretuaren bidez onetsitako lan eskaintza publikoan jasotako euskarazko 100 lanpostuak baliogabetu zituen epaiaren aurkako errekurtsoa? Zer errekurtso mota jarriko du?

Epai horrek ukitutako pertsonak zer administrazio-egoeratan daude, errekurtsoa gauzatzen den bitartean?

Epaia behin-behinekoz betearaztea eskatuko ez balitz eta errekurtsoan atzera egingo balitz ere, Gobernua epaia betetzera behartuta egonen al litzateke?

Iruñean, 2016ko azaroaren 21ean

Foru parlamentaria: Adolfo Araiz Flamarique

